
Mamma Kameelperd en Baba Kameelperd 
stap deur die bos.

“Mamma, ek wil by Baba Renoster gaan 
speel,” sê Baba Kameelperd.  

“Kan ons asseblief gaan kuier?”

“Natuurlik kan ons,” glimlag  
Mamma Kameelperd.



“Waar is jou mamma, Baba Renoster?” 
vra Mamma Kameelperd.

“Mense het haar gevat!  
Ek weet nie hoekom nie!”  

huil Baba Renoster.



“Ek wil my mamma hê!” huil  
Baba Renoster.

“Ons sal jou help om jou mamma te soek,” 
sê Mamma Kameelperd.

“Ja!” sê Baba Kameelperd vir Baba 
Renoster. “Ons sal nie toelaat dat enigiets 

met jou mamma gebeur nie!”



“Waarheen is julle op pad?”  
vra Koedoe.

“Mense het my mamma gevat,”  
huil Baba Renoster.

 
“Ons help soek na haar mamma,”  

sê Baba Kameelperd. 

“Ek gaan saam! Ek sal ook help soek,”  
sê Koedoe.



“Waarheen is julle op pad?”  
vra Visarend.

 
“Mense het my mamma gevat,” 

sê Baba Renoster.

“Ons help soek na haar mamma,”  
sê Koedoe. 

“Daardie mense het Mamma Renoster na 
die oorkant van die rivier gevat,”  

sê Visarend. 
 

“Ek sal julle ook help soek.”





“Waarheen is julle op pad?” vra Jakkals.

“Mense het Baba Renoster se mamma 
gevat,” sê Baba Kameelperd. 

“Ek het hulle gesien! Hulle steek haar in 
daardie grot weg!” sê Jakkals.



“Waarheen is julle op pad?” vra Leeu. 

“Mense het my mamma gevat,”  
sê Baba Renoster.

“Hulle steek haar in jou grot weg!”  
sê Jakkals.



“Wat?” brul Leeu.  
“In my grot?”

ROOOAAAR!



“Uit my grot uit!” brul Leeu.



“Mamma! Ons het jou gevind!”  
sê Baba Renoster.



“Dankie dat julle my 
gehelp het om my 
mamma te red,”  

sê Baba Renoster.

“Ja, dankie, kinders,” 
glimlag Mamma Renoster.

